ENTEVANSYON ANIMATE SOU SA YO RELE FON EKONOMI SOSYAL (4 trè)
1. Ekonomi : mo sa ka vle plizyè bagay :
a. Li ka vle di epay ; an Ayiti lè yon moun di tout ti ekonomi l fin pase, li vle fè konprann tout tikòb li te sere, tout epay li fin depanse
b. Li vle di tou ladrès pou byen administre yon yon kay (ekonomi domestik), pou byen administre yon byen kelkonk ou gen sou responsabilite w : yon jaden, yon kamyon, yon moulen, yon motosiklèt, yon kòb ki nan yon konmès, elatrye
c. Li vle di tou ansanm konesans ki ekziste sou kouman pou mete yon pakèt engredyan, plizyè mwayen pou ka pwodwi pibyen yon objè oubyen yon sèvis : byen agrikòl, motosiklèt, transpò machandiz oubyen moun, vann pistach oubyen kat telefòn, bay kredi, elatrye

d. Li vle di tou kouman pou òganize ansanm aktivite pwodiksyon nan yon peyi : ekonomi kapitalis, ekonomi liberal, ekonomi dirigis, ekonomi sosyalis,  

e. Li vle di tou kouman yon peyi dwe òganize l pou kreye plis richès nan tout peyi a oubyen nan yon rejyon nan peyi a,

f. Li vle di tou kouman yon peyi dwe òganize l pou pataje richès ki gen nan yon peyi. 
2. Antrepriz : 
a. Yon antrepriz se yon òganizasyon ki mete ansanm plizyè engredyan, plyzyè mwayen pou pwodwi  youn ou plizyè byen (objè) oubyen youn ou plyzyè sèvis pou moun achte (klyan). Ka gen plyzyè antrepriz ki ap vann menm byen an ou sèvis la, ka gen yon grenn antrepriz tou ki ap vann yo (monopòl)

b. Antrepriz ka gen plyzyè fòm : prive, leta; 
c. Antrepriz ka gen plyzyè kalite objektif : fè lajan ; sèvi mèt li yo ; 
d. Antrepriz ka fonksyone plyzyè fason : se moun ki mete plis lajan yo ki gen pouvwa ; chak grenn  moun gen menm pouvwa; 
e. Gen antrepriz tout kalite gwosè : zwitzwit,  mikro, piti, mwayèn, gwo ;

f. Antrepriz ka fonksyone sou rejim lalwa, antrepriz ka fonksyone san rejim legal : antrepriz endividyèl, sosyete annon kolektif, sosyete anonin, sosyte ekonomi miks, koperativ finansyè, lòt fòm koperativ, fondasyon, fon, mityèl, asosyasyon, ONG, elatrye.

3. Ekonomi sosyal ak ekonomi solidè :
a.  Ekonomi sosyal : Lè ou ap pale de ekonomi  sosyal ou fè referans ak yon ansanm antrepriz ki fonksyone sou baz egalite chak grenn moun ki ladan yo. Ekzanp : koperativ, mityèl, fondasyon, asosyasyon, sendika, elatrye.
b. Ekonomi solidè li menm fè referans ak yon seri aktivite ke nenpòt aktè   ekonomik (yon òganizasyon, yon antrepriz oubyen yon moun) ap mennen pou fè solidarite avèk moun ki defavorize yo. Ekzanp : komès ekitab, finans solidè, epay solidè, AMAP, elatrye.
c. Makfabrik ekonomi sosyal :

i. se antrepriz prive, 

ii. yon finalite, yon objectif sosyal pou satisfaksyon yon bezwen kominote a,

iii. aktivite l se pwodwi byen/objè oubyen sèvis pou vann,
iv. chèche pou antrepriz la bay benefis pou li kapab toujou la,
v. kreye oubyen sove anplwa,

vi. byen anrasinen nan kominote a pou kominote ka sipòte antrepriz la.
d. Prensip ekonomi sosyal : 

i. antrepriz la pa p chèche pwofi, men pito li ap chèche bay manm li yo, mèt li yo sèvis ; fè benefis se yon mwayen pou bay sèvis, men se pa fondalnatal antrepriz la ; 
ii. antrepriz la granmoun tèt li (se moun ki ap dirije l la ki ap pran desizyon yo) ;   
iii. desizyon pran sou yon baz demokratik, ak transparans;
iv. se moun ki enpòtan nan antrepriz la, se pa lajan ;

v. lajan ki ap woule nan antrepriz la, tout materyèl  ak ekipman ki fè antrepriz la fonksyone se pou tout manm yo).
4. Yon fon :

a. Ki sa yon fon ye ? Mo sa a ka vle plizyè bagay. 

i. An Ayiti lè yon moun pa gen lajan pou fè biznis li mache, li di, li pa gen fon, sa vle di li pa gen lajan

ii. Nan sans n ap pale nan atelye a, yon Fon se yon enstitisyon, yon enstitisyon ki ap administre lajan. Eske sa vle tout enstitisyon ki ap administre lajan se yon Fon ?

iii. Ekzanp Fon an Ayiti : Fonds de Développement Industriel (FDI), Fonds Haїtien d’Aide à la Femme (FHAF), Fondasyon Kole Zèpòl (FONKOZE), Fondasyon Haїtienne pour le Développement (FHD), Fonds d’Espoir. 

iv. Ki kote Fon sa yo jwenn kòb ?

1. FDI : Bank Mondyal, Leta Ayisyen, ak lòt enstitisyon 

2. FONKOZE : Plizyè entitisyon etranje, prè Ozetazini, Epay an Ayiti

3. FHAF : enstitisyon etranje, epay obligatwa
4. FHD : USAID

5. Fonds d’Espoir : ??? 

b. Karakteristik Fon sa yo : 
	Karakteristik
	Enstitisyon

	
	FDI
	FONKOZE
	FHAF
	FHD
	Fonds d’Espoir

	Estati
	Oganis Leta
	Fondasyon ki vle vin bank
	Asosyasyon ki vin ONG
	Fondasyon
	???

	Aktivite Finanse
	Endistri, agwo endistry, aktivite anrelyasyon avèk endistri
	Prensipalman konmès
	Prensipalman konmès
	Tout kalite
	Prensipalman konmès

	Enstans
	Konsèy BRH, Direksyon jeneral
	Konsèy Sèvis Finansye, Konsèy Direktè, Direktè
	Asanble jeneral, Konsèy administrasyon, direksyon ekzekitif
	??
	??

	Kliyan
	Tout moun ; piti ak mwayèn antrepriz
	Sitou fanm
	Sitou fanm
	Tout moun
	Sitou fanm

	Ki antrepriz
	Antrepriz prive ki gen objektif fè lajan
	Idem
	Idem
	Idem
	Idem 

	Kijan finansman bay
	Endirèk /bank (endividi, konpayi)
	Dirèk/Gwoup solidè
	Dirèk (endividi, gwoup solidè), endirèk (mityèl)
	Dirèk
	Dirèk (endividi, gwoup solidè), endirèk (mityèl)

	Minimòm/Maksimòm
	
	
	
	
	


5. Fon Ekonomi Sosyal ? 
a. Ki makfabrik yo? Yon Fon Ekonomi Sosyal se yon enstitisyon finansman ki la pou finanse antrepriz ekonomi sosyal yo ki vle antrepann yon nouvo aktivite, ki vle agrandi tèt li oubyen bay tèt li plis fòs. Nan kèk peyi, yon antrepriz (sosyte anonim) ke ouvrye posede majorite lajan ki envesti  ladan l, se yon antrepriz ekonomi sosyal. 
b. Ki  estati yo ? Nan peyi kote antrepriz ekonomi sosyal gen anpil valè, gen lwa ki regle fonksyònman chak tip antrepriz sa a yo : koperativ, mityèl, fondasyon, asosyasyon, fon ekonomi sosyal, elatrye. Yo gen sa yo rele pèsonalite jiridik, yo gran moun tèt yo, yo ka fè nenpòt tranzaksyon komèsyal.

c. Kote yo jwenn kòb? Nan plizyè peyi se Leta ki bay Fon Ekonomi Sosyal yo lajan pou yo menm bay antrepriz ekonomi sosyal yo sibvansyon/kado. Sera yo prete yon antrepriz ekonomi sosyal kòb ke li dwe ranbouse. Nan yon peyi tankou Kanada/Kebèk, montan sibvansyon an pa ka depase 80% kantite kòb antrepriz la bezwen pou l antreprann yon aktivite.
d.  Kisa yo finanse?  Yo finanse tout aktivite ki bagay lajan: kilti, atizana, sante, finans, komès, agrikilti, endistri, agwo endistri, elatrye. Sof aktivite relijye ak politik yo pa finanse.

e. Ki kondisyon antrepriz ekonomi sosyal la dwe respekte pou li ka benefisye kòb Fon an:

i. fòk aktivite l se pwodwi byen/objè oubyen sèvis ki ka vann,
ii. fòk aktivite a kapab bay benefis; sa dwe demontre nan yon dokiman, key o rele “plan biznis” lan. An angle “business plan”, an franse “plan d’affaires”. 
iii. fòk aktivite ya bay anplwa dirab,
iv. fòk aktivite a gen yon objektif sosyal,

v. fòk antrepriz la kapab bay yon pati nan kòb ki nesesè pou mete aktivite sou pye.
f. Ki kalite depans Fon Ekonomi Sosyal yo finanse :

i. Acha teren, acha kay ou bati kay, acha ekipman, acha materyèl roulan, 
ii. Promosyon ak piblisite,

iii. Fon roulman pou fè aktivite a mache, 

iv. acha sèten teknoloji.

g. Ki kalite depans ki pa finansab :

i. Salè anplwaye,

ii. Acha ekipman biwo,

iii. Frè deplasman, fòmasyon ak administrasyon

iv. Lajan nesesè pou yon aktivite ki te la deja ap mache

h. Kouman vèsman lajan yo fèt : sou kondisyon avèk pyès jistifikativ

6. Kesyon estati  a

a. An Ayiti se pa tout òganizasyon ki ta kapab, oubyen ki ap reyalize aktivite ekonomi sosyal ki ap fonksyone sou yon rejim legal : 
i. Koperativ yo gen yon lwa vag ki la depi nan lane 60 yo,

ii. Mityèl yo pa gen lwa ki reglemante yo,

iii. Se menm bagay pou asosyasyon yo.
b. Sa ki gen lwa ki byen reglemante yo se koperativ finans yo (kès popilè), ONG ak fondasyon.
c. Pou ede nou wè plizoumwen klè  nan kesyon estati avèk kèk kritè nou monte ti tablo ki pi ba a
Posibilite enstitisyonèl pou kreye antrepriz ekonomi sosyal
	Kritè
	Fòm enstitisyonèl

	
	Koperativ
	Mityèl
	ONG
	Fondasyon
	Asosyasyon

	P. Jiridik
	Non
	Non
	Wi
	Wi
	Non

	Fasilite  kreyasyon
	fasil
	fasil
	Ase fasil
	Difficil
	Trè fasil

	Fasilite pou jwenn kòb
	
	
	
	
	

	Avantaj fiskal
	Benefis enpòtan
	N/A 
	Benefis enpòtan 
	Benefis limite
	N/A


